
Mvulatshikolela!

Simphiwe Mahlangu

Vha ri “mvulatshikolela” ndi mvula 
ine ya na musi hu na ḓuvha.

Thinavhuyo na Muthuhadini vha khou 
tshimbila. Vha khou haseledza vha tshi khou 
ya hayani.

Hu khou fhisa ḓuvhani. A hu na makole.

Thinavhuyo na Muthuhadini vha a 
gidimedzana mudavhini.

Muthuhadini u a gidima, fhedzi Thinavhuyo u a 
gidimesa! Thinavhuyo a fara Muthuhadini!

Na zwino a hu na makole.



4

Ndi tshilimo. Ho ḓala maluvha o nakaho na 
zwisusu.

Muthuhadini na Thinavhuyo vha gidimedza 
zwisusu mudavhini.

Zwino ha ḓa makole maṱuku.

Muthuhadini na Thinavhuyo vha ima vha doba 
maluvha.

Thinavhuyo a nukhedza maluvha.

Makole a khou vha matswu. Fhedzi hu kha ḓi 
fhisa.

Muthuhadini na Thinavhuyo vha sedza 
makoleni.

Makole o no vha matswu zwino. Fhedzi hu 
tshee na ḓuvha!

Nga murahu ha minete muthihi, ya thoma u 
na!

Thinavhuyo na Muthuhadini vha imba na u 
tshina ḓuvhani na mvulani!

“Zwi khou takadza hani!” vha ralo.

Muthuhadini na Thinavhuyo vha gidimela 
hayani.

Mma vha vha fha dzithaula. Vha vha thusa uri 
vha ḓiomise.

Mma vha setshelela.

“Zwi vhonala u nga ni tea u vha na amburela 
naho hu tshi fhisa!” vha ralo. “Arali ha nga vha 
na mvulatshikolela!”


